
108. Kinig Yothar IL taujdht Giiter mit Otbert. 867, den 20. Januar.

Preceptum concamii gloriosissimi Lotharii regis contra
Otbertum per suggestionem Matfridi comitis.

In nomine omnipotentis dei et saluatoris nostri ihesu christi. Hlotharius
diuvina preueniente clementia rex. dum petitiones fidelium nostrorum placide
adquiescimus nobisque deuote famulantium utilitatibus pio fauore consulimus.
morem piissimorum nostrorum exequimur predecessorum. eosque sine dubio
nostro famulatui feruenciores reddere haudquaquam ambigimus. Omnium itaque
s. dei ecclesiae fidelium presentium scilicet et futurorum experiatur industria
quia matfridus comes deuotusque noster suggessit mansuetudini nostrae qua-
liter quidam uassallus suus otbertus nomine nobisque admodum amabilis res
quasdam sue proprietatis cum rebus juris nostri commutare uellet ueluti hu-
ius munificentiae nostrae series nos fecisse retexit. Dedit itaque predictus
otbertus ad partem fisci nostri in comitatu iuliacensi in commarca bardunbach
curtilem cum arboreta unum. ac de terra arabili et prata iugera. XXXIIII.
de silua bunuarios. XXVIL. et molendini loca. II. et in uilla palembach cur-
tilem unum ac in terram arabilem et prata jugera. XX. et molendini loca.
IL. et de silua iugera. XXX. ac in pago tulpicensi in uilla quae dicitur
chesnich curtem unum et de terra arabili iugera. VII. et in pago eiflinse
in uilla dalakeim curtilem unum. et in commarca ipsius uille bifangum unum
ubi possunt edificari mansa centum necnon insaginari porci mille. et con-
iacet ipsa silua inter smidehe/m et basemheim. cum omnibus quae in predic-
tis locis uisus fui possidere. Itaque nos in recompensatione suarum rerum
reddidimus praedicto otherto de rebus iuris nostri in pago moslense in com-
marca uuanolon beneficium sigari ubi sunt inter terram et siluam bunuaria.
L. IIIL. cum mancipiis his nominibus. ramboldo cum sorore sua. et infantes
ipsius. sorores tres ac infantes uxoris praedicti ramboldi septem et de bene-
ficio maiolo de uilla dalon feminas duas quas habent duo homines fabri ac
fratres qui fuerunt homines conradi et hildigardis. Et in pago tulpicensi in
uilla leudesheim de beneficio abrakam curtiles. IIII. et de terra arabili bu-
nuaria, LX. et in uilla bullinghiheim de beneficio alberici bunuarium. I. et
de beneficio gauuwerani bunuarium. I. in ipsa uilla. ac in pago eiflinse



et in uilla nefresheim de beneficio guntberti. et in uilla arolfesheim et in
uilla_gowwua curtiles. IIII. et de terra bunuaria. L. et de foreste ubi pos-

sunt saginari porci. CC. Insuperin comitatu iulicense de uilla buslare man-
sos duos. quod habuit saramannus in beneficio. alterum quod wuanboldus
cum mancipiis his nominibus. gotboldus. uwanboldus. megingardus. rimigart.
cum infantibus earum. VIL folsuint. oua. gundrat. wuerimburg. reginburg.
et de lotmari willa seruum unum ratbert. ac de beneficio engilmari ancilla
una ottruth cum infantibus eius cum omnibus predictarum rerum adiacentiis
uel quicquid ad ipsa loea pertinere in terris. mancipiis utriusque sexus. sil-
uis. Quorum precibus benigne fauentes hos regi¢ dignitatis imperauimus

apices fieri per quos sanccimus atque decreuimus. ut hge commutationis nos-
trae auctoritas cuncta per tempora firma et stabilis perseucret atque deinceps
per hoc largitionis nostrae predictus otbertus cuncta iure proprio teneat. at-
que possideat faciatque sine cuiuspiam contradictione quicquid elegerit uel
uoluerit. Kt ut haec auctoritas nostrae liberalitatis firmior habeatur per tem-
pora subter manu nostra firmauimus et anuli nostri impressione signari ius-
simus,

Signum klotharii gloriosissimi regis.

Grimlandus regiae dignitatis cancellarius recognouit.

Data. XIII. Kal. Febr. dhno christo propitio regni gloriosissimi regis
Mothari, XII. indict. XV, actum agquisgrani palatio regio. in dei nomine
feliciter. amen,

Aus dem goldnen Bud) der Abtei Priim.



